
     కుండినటు లయిన గృధ్ర మొ, కం డొకబాలుఁ గొనిపోక కడు ననుచితమే.198

చ. అనవుడు రాజు నవ్వి సచివావళిఁ జూచుచు నంత మేటిబొం

     కున కిది పోలు నంచు ధనగుప్తుఁ గనుంగొని యిట్టిమాట లా

     యినుము భుజించునే యెలుక లింతమానిసి విట్లు వల్కినన్

     విని ప్రజ నవ్వదే యతనివిత్తము నాతని కిమ్ము నావుడున్.

క. ధనగుప్తుం డితఁ డిచ్చిన, యినుమునకే యినుము గాక యేలా యిత్తుం

     గనకం బనుటయు భూపతి, కనలుచుఁ దనయొద్దఁ జనవు గలలెంకలతోన్.

క. ఓరీ కోమటిముక్కున, నీరెత్తుఁడు మేము కినియనేరక యున్నన్

     నోరికి వచ్చినయట్టులు, వారణ యొక్కింతలేక వదరు లఱచెడిన్.
201

మ. అనినన్ లెంకలు ద్రోచికొంచుఁ జనఁగా నయ్యాకటా బొంకితిన్

     గనకం బోడెఁడు కల్గెఁ గాని మిగులం గా లేదు మీయాన యీ

     తని కై యర్ధము వెట్టబంపుఁ డనుడుం దథ్యంబు గా దిప్పు డీ

     తనిప ల్కంచు విభుండు పల్కుటయు బాధం బెట్టఁగా నత్తఱిన్.

చ. ఇనుమున కబ్ధిలోఁ బసిఁడి యిమ్మడిగల్గుట నాలుగోడలు

     గనకము తాను దెచ్చి చెలికానిభటప్రకడంబుఁ గ్రూరతన్

     వననిధిఁ ద్రోచి చంపుట సువర్ణము పాఁతినచోటు సర్వముం

     గొనములప్రోక యైన ధనగుప్తుఁడు సెప్పిన రాజు నవ్వుచున్.

మ. ధన మెల్లం గడు వేగఁ దేఁ బనిచి చేతఃప్రీతితో వర్ధమా

     నుని కొప్పించిన దేవ నాధనము నన్నుం జేరినం జాలు నం

     చు నతం డర్ధముఁ గొన్న మెచ్చుచు మహీశుం డున్న యయ్యర్ధముం

     ధనగుప్తార్జితసర్వవిత్తచయముం దాఁ గొంచు నుగ్రాకృతిన్.

క. ఇలుఁ బురమును దేశంబున్, వెలువడఁ ద్రోపించుటయును నెలఁతుకయును బి

     డ్డలు దానుం దిరిపి తినుచు, నిలపై ధనగుప్తుఁ డిట్టియిడుములఁ బడియెన్.
205

క. కలమెం డినుమున కై యిరు, కలముల హేమంబు తనకుఁ గలిగిన యపుడున్

     వలను గలిగి ధనగుప్తుఁడు, మెలఁగంగా నేరఁ డల్పమేధత్వమునన్.

క. లోభంబున ధనగుప్తుని, ప్రాభవ మట్లడఁగె నాదు పలుకులు విను మీ

     లోభం బుడుగుఁడు నీళుల, కై భూమిని నిట్టిలోభ మగునే చేయన్.
207

వ. అని పల్కి యవ్వర్షాభూవల్లభు మున్నవోలె బహువిధంబుల స్తుతియించి భయదర్శ

     కంబు మఱియు నిట్లనియె.

		 ఈ పేజీలో చివరి మార్పు 11 అక్టోబరు 2021న 22:52కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

